
Уйрăлу 

 

Чĕре тулличчĕ кăмăлăм...  

Мĕншĕн вăркать-ши тăвăллăн  

Çак лăпкă ир?  

Элле уйрăлмаллах пирки  

Çулăмсăрах çунатпăр-ши  

Санпа эпир? 

 

Тӗл пултăмăр, паллашрăмăр, 

Пĕр-пĕринпе туслашрăмăр 

Хăналăха. 

Паян ĕнтĕ "Сыв пул!" тесе 

Манран уйрăлан эсĕ 

Яланлăха... 

 

Уйрăлатăн, тусăмçăм,  

Çампа-çке пуçăм усăнчĕ  

Салхуллăн ман.  

Анчах ăçта çитсессĕн те  

Хăвна юратнă туссене  

Нихçан ан ман. 

 

Ăçтан пĕлес-ха: пурăнăç 

Çулсем татах, тен, курнăçĕç. 

Ун чух вара 

Эп мĕн терн юратнине 

Хăвах ăнланăн, тусăмçăм, 

Сăмахсăрах... 

 

Çак сехетре мĕнех калам?  

Уйрăлатăп санпалан  

Куççульсĕрех. 

Сыв пул, сыв пул, чĕрем уççи,  

Çитес çĕре телейлĕ çит  

Теетĕп çеç. 

